
գումն անգամ: Եւ եթէ այդ ծագումը այն-
չափ թանկագին եղաւ յետոյ իրենց, ի՞նչ-
պէս կրնար արհամարհուիլ նախապէս:

Նոյն պապը կը կոչուի Խորէնէն << Նար
Պէյ Լուսինեան >>: Հարցնենք նախ. Լու-
սինեան մը ի՞նչպէս առած էր <<Նար Պէյ>>
թրքատիպ անունը: Եւ երկրորդ. Գէոր-
գին որդիները <<Գալֆայեան>> կոչուած ի
պատանեկութենէ, յետոյ փոխեցին զայն
եւ ըրին <<Նար Պէյ>>, եւ շատ կանուխ քան

իրենց <<մեծ հօրեղբօր>> յայտնուիլը: Կա-
րելի չէ՝ եւ ոչ ըսել՝ թէ իրենց դեռ ան-
ծանօթ ազգականէն ուսան. ապա թէ ոչ՝
ատոր հետ միասին պիտի առնէին մեծա-
գոյն նախանձախնդրութեամբ <<Լուսին-
եան>>ն ալ, այսինքն՝ ամբողջ մականունը,
ոչ թէ կէսը միայն:

Ի՞նչ եզրակացութիւն կարելի է հանել
այս ամէնէն: Ահաւասիկ: << Ամօրի-Յով-
սէփ Նար Պէյ իշխան Լուսինեան>> անգոյ
եւ նորաստեղծ անձ մըն էր: Քրիստոտու-
լոսի կտակը, հաւանօրէն նաեւ կտակաւ
րարը՝ կեղծիք մը: Անոր որդին Լուի՝
բախտախնդիր մըն էր, որուն հետ միա-
բանեցան Խորէնի եղբայրները, որ միասին
իրենց վրայ զգեցան՝ մէկը իր կեղծ հօր,
միւսները իրենց կեղծ պապուն <<Լուսին-
եան>> անգոյ մականունը, փոխարէն տա-
լով պապուն՝ իրենց <<Նար Պէյ>>ը, որպէս_
զի կապը աւելի զօրացնեն:

Այս է տրամաբանական միակ մեկնու-
թիւնը այս խնդրին մէջ:

Արդէն Գալֆայեան եղբայրներու ամ-
բողջ կեանքը կատակերգութիւն մը եղաւ
բազմարար. աշխարհէն վանք, քահանա-
յական աստիճան, վանքէն աշխարհ,
կարգընկեցութիւն, ամուսնութիւն, արք-
եպիսկոպոսութիւն, Քանթարօղլու, Գալ-
ֆայեան, Նար Պէյ, Լուսինեան:

Գետնառիւծն անգամ ասոնց քով պար-
տութիւն պիտի խոստովանէր:

6. - <<Սթամպուլ>> 1881ի Մարտ 28-ին,
կ՝իմացնէր - թէ Զմիւռնիոյ Լուսինեաննե-
րու մրցակիցը՝ Անտոն Ռու, զոր տեսանք

վերեւ, լսելով: որ Պոլսոյ Հայոց Պատրի-
արքարանը որոշեր է միջնորդել Գալֆա-
յեաններու խնդրին լուծման, եւ խորհելով
որ կրնայ ի նպաստ անոնց վերջանալ, կը
կանխէ բողոքել նոյն լրագրին մէջ, գրեւ
լով.այսպէս. <<Յեցած վաւերական ու դա-
րաւոր պաշտօնադիրներու վրայ՝ ղոր ու-
նիմ ձեռքիս մէջ, յայտնապէս կը բողոքեմ
ոեւէ անձի դէմ՝ որ ուզէ կրել անուն ու
տիտղոս մը, որ կը պատկանի միայն ինծի,
որ օրինաւոր ժառանգն եմ մահէն վերջ իմ
հանգուցեալ հօր՝ Կարոլոս Սիմոն Կղեմէս
Ռու Լուսինեան իշխանի>>:

Տարապայմա՜ն երկիւղ. բայց բախտա-

խնդիրներու սովորական իրերամարտ

պայքարն էր՝ զոր կը մղէր այդ Ռուն:
Այսպէս Լուսինեան ազգանունին ձրդ-

տումը՝ այդ շրջանին դարձած էր համաւ

ճարակ հիւանդութիւն մը, որով վարակ-
ուած էին եւ իրարու հետ կը մրցէին հայեր
եւ օտարներ:

Նախ, եւ ի վաղուց Լոլլի ընտանիքը

Իտալիոյ մէջ. ապա Լեւոն Խորասանեցի՝

Ռուսիոյ մէջ. ապա Զմիւռնիոյ տունը.

անոր.հակառակորդը ՝ Անտոն Ռու. Քրիս-
տոտուլոսի որդին՝ Լուի՝ Պետրպուրկի

մէջ. Գալֆայեանները՝ Փարիզ ու Պոլիս.

ասոնք ինծի ծանօթները:
Ամէնքն ալ կը բողոքէին իրարու դէմ,

իրարմէ կը յափշտակէին Լուսինեան տիտ-

ղոսը, կամ իրարու կը շնորհէին զայն դիւ-
րագին:

Այդ բոլոր ինքնակոչները մեկնեցան աչ-
խարհէս. եւ մնաց Լոլլի ընտանիքը միայն,

որոնց մտքէն ալ յաջողեցայ հանել Լու-

սինեան ծագումի երազանքը:
Այսուհետեւ կրնան հանգիստ ննջել Կիւ

լիկիոյ եւ Կիպրոսի գաղղիազարմ գահաւ

կալներու աճիւնները՝ իրենց անկապտելի

իրաւունքներուն մէջ, յուսալով որ
իրենց

նոր

թեկնածուներ չբուսնին ու չկանգնին

դէմ: չ. ՎԱՐԴԱՆ Վ. ՀԱՑՈՒՆԻ

Վերջ

Արաբկիրցիին գլխաւոր ճարտարար-

ուեստն է 75% ոստայնանկութիւն կամ

մանուսագործութիւն՝ միջին եւ աղքատ

ընտանիքներու համար, որոնք հարուստ

ոստայնանկներու հաշուին կը. գործեն որոշ

վճարումի մը փոխարէն եւ իրենց համեստ

կը ճարեն: Հոր կը գործեն,
ապրուստը
ազբ կը հիւսեն եւ կազբեն, առէջ կը փաթ-

թեն ընկոյզէ մեծ դէրտէկներու (դատարկ

եղէգ) վրայ, մասուրա կը լեցնեն ընկու=

զենիի բարակ խողովակաձեւ ճիւղերու

վրայ, երկուքն ալ ջէհէր կոչուած փաթ-

թող գործիքով. մեծը՝ հէնք հինելու, իսկ

մանրներով մաքուքով մանուսա գործելու

համար: Մանուսան երկայն, քառակուսի
ճա-

գիծերով եւ գոյնզգոյն կըլլայ, ըստ

շակի եւ սովորութեան հետզհետէ ծաղ-

կեայ մանուսայի հորեր ալ հնարեցին,
Հաստա-

նը-

մանութեամբ եւրոպականին:

տուն, բամպակէ լաթեղէն մէ
էնթարի

որ կը գոր-
չիւ

ծածուի այր մարդոց եւ տղոց
եւ աղջիկնե-

նելու համար, իսկ կանանց
եր-

րուն երկայն ֆիստանի
հագուին,

համար,
մինչեւ

զոր
որ

կար ժամանակ կը
Մանուսայի վա-

հիննայ եւ նորը չինեն :
տարածուած է մերձաւ

ճառականութիւնը
եւ գիւղերու մէջ:

Լոր մեծ քաղաքներու
գործիքները իրենց

Հորի մանրամասն
ունին. ամբողջ կաղ-

յատուկ անուններն
իսկ մասերը՝ տու=

մածը կը կոչուի հոր,

ֆա, որ մանուսային զարնելով գործուած

թելերը կամրացնէ, կը խտացնէ՝ ըստ
ծանրութեան եւ տեսակին - ստոր, որուն

վրայ կը փաթթուի մանուսան, զախմին

ըսուած զօրաւոր դաւազանի մը օգնու=

թեամբ. մանուսան միաչափ լայն եւ ու=

ղիղ պահելու համար կը գործածուի դիրք

ըսուած երկու մասէ, ծայրերն ասեղով

զինուած գործին - հէնէքին թելերը երկու

երկայն ճախարակներու վրայէն անցնելով

կը հասնի մինչեւ մեծ ստորին վրայ, ուր

մագուքով հիւսուելով կը փաթթուի մեծ

ստորին վրայ: Հէնէքին թելերը կամրաց-

ուին, կը զօրացուին մոմպատ կոչուած

մեղրամոմապատ տախտակով մը, որպէս-

զի չկոտրին աշխատութեան ժամանակ.

տուֆային վրայ ագուցուած է մեծ սանր

մը՝ եղէգի կարծր եւ փայլուն կեղեւներով

զինուած եւ թելերը մէջէն կանցնին - ասոր

կը կանխէ ազբը որ թելերը ուղիղ կը պա-

հէ մինչեւ սանրին բերանը. ազբը՝ կախ-

ուած է երկու վերին եւ ստորին ճախիկ--

ներու վրայ. վերինը ուժով մարթակի մը

վրայ հաստատուած, իսկ վարի մասը հա-

ղորդուած՝ երկու շարժիչ ոտքերուն հետ,

որոնք աջ եւ ձախ ոտքի ճնշմամբ տուֆա-

յին առջեւի հէնքի թելերը երկու մասի

բաժնելով մագոգի անցք կը բանայ, եւ

մագոգը երբեմն ձեռքով, երբեմն քաշող
գործիքով մը այդ անցքէն կը մտնէ, կել-
լէ: Մագոգը երկայն, երկու ծայրերը

սուր, մէջտեղը լայն բացուածք մունի,

ուր կը զետեղուի մանր թելալից դէրտէկը:
Երբ մանուսային որոշուած մեդրաչափը
լրանայ, ծակ մը կը թողու թզաչափ, յեւ
տոյ դարձեալ կը շարունակուի: Ստորի

վրայ փաթթուած մանուսան մերթ կը քա-կեն, ծոպերէն կը «կտրեն, եւ մանուսային
վրայ քիչ մը ջուր սրսկելով կը ծալլեն,
կը հարթուկեն, ու հէնքը լրանալուն պէս
կը տանին ոստայնագործին կը յանձնեն՝
գանձելով իրենց օրավարձր:

Հէնքի կարեւոր նախապատրաստու-
թիւններն են. գնուած մանածը հում ու
սպիտակ է, եւ նուրբ ու դիւրաբեկ: Ասոր
համար հարկաւոր է նախ ներկել պէտք եւ
լած կարեւոր գոյներով, յետոյ եփուած
ալիւրի նօսր ջրով մը խաշլել որպէսզի զօ-
րանան թելերը, յետոյ պաղ ջուրէ ման-
ցընել աւելորդ խաշիլէն մաքրուելու հաւ
մար, եւ քամել ու փռել ձողերու վրայ որչորնան եւ գործածելու պատրաստ ըլլան:
Այս մասը կը պատկանի միայն ոստայնա-
գործի տիրոջ:

ՀԱՑԵՓԵՑՈՒԹԻՒՆ
- Արաբկեր քանի մը տեսակ հաց ունի,

թոնիրի հաց, շուկայի հաց, սաճի հաց եւ
քարահաց ու պճիկ:

Թոնիրի հացը որ տան հաց ալ կը կոչ-
ուի, թոնիրի մէջ կ՝եփեն տարին երկու
կամ աւելի անգամներ: Երեք հազարորդաւ
կրամ նրբութիւն ունի, բոլորաձեւ, գրե--թէ մէկ մեդը շրջափակով, որ երբ թոնի-

րէն դուրս հանուի՝ սկաւառակի մը պէս
ուղիղ կը մնայ, որովհետեւ նուրբ, չոր եւ
կսկուծ կ լլլայ եւ խմորամաս չի մնար
մէջը: դիւրամարս է. ծերերու համար երբ
վրան քիչ մը ջուր սրսկուի, բամպակի պէս
կը կակղնայ եւ դիւրածամելի կ ըլլայ:
Կ,եփուի հետեւեալ պատրաստութեամբ եւ
արարողութեամբ.

Լուացուած եւ օտար տարրերը՝ քար,խառն հատիկներ, որմնն մաղելով զատելէ
վերջ կը հըյեն ու ջրաղաց կ՝ուղարկեն աւ
մենաչոր վիճակի մէջ, ուր նուրբ ալիւրի

կը վերածուի եւ տուն կը բերուի: Տան
տիկինն ու աղջիկներ այս ալիւրը կը շար-
մաղեն, ցորենի կեղեւները կամ թեփը կը
բաժնուի եւ պատրաստ կ ըլլայ խմորուեւ
լու:

Ընդհանրապէս հինգշաբթի օր մը կը
վառեն թոնիրը որպէսզի շաբաթ երեկոյ
վերջանայ ամէն բան: Թոնիրը կը տաքցը-
նեն կաղնիի կլոր ու մանր արմատներով,
որուն կրակը ուժով եւ դիմացկուն կ՝ըլ-

Iլայ. երբ բոցը կը սպառի, մեծ շամփու-
րով մը եզերքի կրակները կեդրոնը կը հաւ
ւաքեն եւ թոնիրին կողերը ազատ կը մնան
խմորահացը փակցնելու համար: Քիչ մը
բոցախառն կրակին վրայ առատ ջուր կը
լեցնեն կազը ցնդելու եւ գլխու ցաւ չպատ-...ճառելու համար, յետոյ վրան առատ մու
խիր կը ցանեն գայն դիմացկուն բռնելու
նախահոգութեամբ: Հացեփեցը իրեն յար-
մար զգեստները կը հագուի այր կամ
կին :), : աջ ձեռքին արտաքին երեսը կը
պատսպարէ թանձր ծածկոցով որ տաքէն
չայրի, կը թրջէ զայն, կարեւոր գործիք-
ները քովը կը հաւաքէ, եւ ահա պատրաստէ հացը թխելու:

Քիչ մը՝ անդին, հուժկու բազուկներով
մարդ մը, ալիւրը թթխխորով շաղուած ու
լաթով ծածկած է որ քացխի:.

Հացեփեցին քով, գետնէն երկու թիղ
բարձրութեամբ ընկուզենիի հաստ տակ-
ներով շինուած սեղան մը կայ 11/23 մեդը
երկայնութեամբ, դոր, փայլուն, վրան 6
հատ գլանիկներ շարուած, լեցուն ալիւ_

րաթ-աս մը եւ մէկ քանի փայտէ դանակ-
ներ, որոնք բոլորն ալ իրենց յատուկ պաշ-
տօններն ունին, ծալապատիկ նստող վեց
կիներու ձեռքին տակ: Ահա աշխատու-
թեան սեղանն ալ պատրաստ է:

Անկեան մը մէջ, երկու կամ երեք կի-
ներ, բոլորակ տեղանի մը շուրջ ծալապաւ

տիկ, սկսած են խմորէն միաչափ (աչքի
չափով) մանուկներ (,քիչ մը տափարակ

եւ կլորաձեւ) պատրաստել, վեց աշխաւ

տաւոր կիներուն անցընելու համար հետ-
զհետէ - Աս ալ պատրաստ է:

Հացեփեցը, ժիր ու հրամայողական, կը
գոչէ, << Գործի սկսինք > : Կիները իրենց
տեղերը բազմած են, պատրաստ մանուկ-
ները կառնեն եւ 6 գլանիկներ (օխլաու)
կը շարժին, խմորը բոլորաձեւ դառնալով
կը տարածուի հարիւրորդամեդր, ու
կը թռչին կարծես մի առ մի հացեփեցի
ձեռքին քով գտնուող բոլորակ սեղանիկին
վրայ, մինչեւ 50-100 հատով դէղ մը կըլ-
լայ.:- <<Պատրա՜ստ>> կը գոչեն կիները: -

Հացեփեցը բարձրաձայն << Յանուն Հօր
եւ Որդոյ: ...>> երեսը խաչակնքելով, ափով

քիչ՝ մը ջուր կը քսէ իւրաքանչիւր բաց-
ուածքի վրայ եւ աջ ձեռքին վրայ կախ-
ուած բռնելով կը փակցնէ թոնիրի կողին,
այսպէս երկրորդը, երրորդը, չորրորդը,
նախորդները եփած են արդէն, ունելիով

դուրս կը հանէ թոնիրէն եվ ձեռքի մատ-

ներուն վրայ սկաւառակի մը պէս բռնած՝

կը նետէ աշխատաւորներու սեղանին մէջ-
տեղ որ կը փշրի. տան տիկինը նախապէս

պատրաստած՝
I սպիտակ աղի պանիր, տկի

պանիր, կամ աղած կարագ կը դնէ ամէ-

նուն առջեւ, եւ կը սկսի ուրախութեան ու

յաջողութեան մաղթանքներով կերուխու=

մը, մէկ քանի վայրկեան ընդհատելով աշ-

խատութիւնը:-- Հաճելի՜ վայրկեաններ,

որ սակայն շուտով կը սահին, եւ կը վեր-

սկսի աշխատութիւնը՝ հացեփեցի ունելիի

բախումէն ցնցուած: Կատարեալ մեղուաւ

ջան փեթակի մը տիրող հնաղանդու-

թեամբ:-
աշխատութիւնը կը շարունակուի

մինչեւ
Այս

չաբաթ, երեկոյ, յարատեւ, երգա-

խառն զուարթութեամբ ես հացեփեցի

շաղակրատ պատմութիւններով, հէքեաթ-

ներով համեմուած: Քնանալ չկա՜յ՝

Ուրբաթ եւ շաբաթ արշալոյսին <<Առաւ
եւ

Lom լուսոյ>>., «Աշխարհ ամենայն>>

<<Զարթիք փառք իմ>> կերգեն քաղցրա-
<<Հայր

ձայն, ներդաշնակ, եւ հացեփեցը
Ոյժ առած,

մեր>ով կը փակէ աղօթքը:

գլանիկներուն աղմուկը կը զօրանայ եւ
խօլարշաւ կ՝աշխատուի: Եփած հացերը
տնեցիները ներս կը փոխադրեն, սենեակ-
ներուն մէջ կը շարեն որ պաղին, եւ հետ-
զհետէ կը դիզեն հաստ, մաքուր. տախ-
տակներով չինուած ամբարանոցներուն

մէջ:
Շաբաթ երեկոյ, երբ հացեփեցութիւնը

կաւարտի, կը սկսին խմորի տաշտին

(դաշոն) մէջ վերապահուած մեծ կտորէ
մը, քիչ մը աւելի քացխուն, պճիկներ
պատրաստել, այսինքն մէկ ու կէս հարիւ-

րորդ հաստութեամբ զանազան ձեւերո:[
կտորներ պատրաստել, մատներու ճնշու-
մով զարդեր ձեւացնելով, վրան ընկոյղի
մանրուք ցանելով, կամ հաւկիթի դեղնուց

քսելով, երբեմն նոյնիսկ խմորին մէջ կա-

րագ խառնելով: Հացեփեցը զանոնք վեր-

ջին անգամ ըլլալով, կը փակցնէ դեռ տաք

թոնիրի կողերուն եւ բերանը կը փակէ որ

լաւ մը եփին ու կարմրին, առանց չոր-

նալու: Քառորդ մը վերջ դուրս կը հանէ

ու կը դիզէ կլոր սեղանիկին վրայ: - Այս

պահուս տանտիկինը կու դայ, բոլոր աշ-

խատաւորներուն որոշուած թիւով նուրբ

հացեր պճիկներ կը բաշխէ իբր աշխաւ

տութեան վարձք:
Թոնիրին մէջ մնացած խաւծալը, այս-

ինքն մանր կրակախառն մոխիրը, նոր

պատրաստութեան սահմանուած է: Ըստ

ճաշակի եւ փափաքի, տանտէրը, աշխա-

տաւոր կիները եւ դրացիները՝ պտուկնեւ

րու մէջ դրած՝ հէրիսայի (քէշկէկ), եախ-

նիի, հաւի, մսեղէններու նիւթերը կը չա-
րեն թոնիրին յատակը, կրկնայարկ եւ բեւ
րանները կափարիչով փակ, որ կիրակի

կէսօրուան ճաշերնին պիտի ըլլայ, ձայլ

նաւորէն վերջ տուն վերադարձին, թոնի-
րին բերանը կը -փակեն ջրալից մեծ կաթ-
սայով մը, լաթերով կը շրջապատեն որ
տաքնայ, ապա գոհութեամբ <<Գիշեր բա-

րի եւ բարի վայելում>> մաղթելով տանտիւ

կինին եւ իրարու, կը մեկնին տուներնին՝

քնաթաթախ աչքերնին փակելու եւ

յոգնատանջ մարմիննին հանգչեցնելու հա-
մար: -

Չմոռնամ ըսելու, որ, ըստ բարի սու
վորութեան, առաջին հացերէն մէկ մէկ
հատ դուռ դրացիներու կը բաշխեն, փու
խադարձաբար, որպէսզի եթէ հիւանդ կայ
կամ տղոցկան հարսեր, հացի անոյշ հու
տէն եւ համէն զրկուելով չվնասուին : -

Յաջորդ օրը, կիրակի ըլլալով, ամէն-
քը եկեղեցի կերթան. ճիշտ կէսօրին դառ--
նալով թոնրատունը, ուժեղ այրեր թոնի-
րը ծածկող մեծ եւ ջրալից կաթսան մէկ-
դի կը քաշեն եւ մէջը եղած պտուկները կը
«հանեն, որը յաջող, որը բերնէն դուրս
յորդած, բայց լաւ եփած, կը յանձնեն
տէրերուն, որոնք տուն տանելով ուղղա-
կի, պատրաստուած սեղանին վրայ համով
հոտով կը ճաշակեն՝ փառք տալով Աստու-
ծոյ: -

Կաթսային տաք ջուրով կը լուացուին
տնեցիները, կամ լուացք կ ընեն երկու_

շաբթի առտու. յետոյ թոնիրը կը մաքրեն
ու կը փակեն: Հացին քանակութեան եւ
ընտանիքի թիւին համաձայն, քանի մը աւ
միս հանգիստ կը վայելեն անոյշ ու ընտիր
հացը, որուն մինչեւ վերջին փշուրը չոր,
համով հոտով կը մնայ:

Թոնիրին կազմը եւ պատրաստութիւնը
Արաբկիր իր մօտակայ լեռներուն մէջ

ունի մութ կապտագոյն հող մը. առատ
անձրեւները կը մաշեցնեն զայն եւ ցեխի
պէս կը կուտակուի ստորոտը: Թուրք ջու
րեպաններ եւ իշապաններ տոպրակներով
կը բերեն ուզողներուն: Քրիստոնեաները
կը գնեն գայն, կը զտեն քարերէն եւ կրկին
շաղուելով կը թողուն ժամանակ մը որ
լաւ խմորի եւ քիչ մը ցամքելով պնդանայ:
Յետոյ ճարտար արուեստաւոր մը կը սկսի
գործել, բրուտի արուեստին նման, սա-
կայն միայն ձեռքով եւ փայտէ մուրճով
մը կաշխատի:

Ցեխը երրորդ անգամ չաղուելով՝ կը
պատրաստէ հաստ ու երկայն գլաններ.

նախ յատակը կը կազմէ տասը հարիւրորդ
հաստութեամբ. յետոյ ցեխի գլանները
շուրջը կը փաթթէ մի առ մի, առաջին
կարգը ամուր կը միացնէ յատակին հետ,
յետոյ վրան կը դնէ երկրորդ .կարգ մը
եւ նախորդին հետ կը միացնէ ամրապինդ,
այսպէս երրորդ, չորրորդ՝ այնպէս որ
մէկ կապը միւսէն հեռի կը մնայ որ ճեղ-
քելու վտանգ չըլլայ՝ եւ կը շարունակէ
հիւզուածքը մինչեւ որ վերջանայ: Բե-
րան, կող եւ յատակ հաւասար հաստու-
թեամբ: Յատակին տրամագիծը մէկ ու
կէս մեդր լայն, մէջքի գոգաձեւը 1,20
տրամագծով, հետզհետէ կը նեղցնէ եւ

բերանը կը չինէ 0,50 տրամագծով՝ վերին
երեսը հարթ եւ շրթունք հաւասար՝ ներ-
քին կողին , որպէսզի չփշրի ու ձեռք չվի-
րաւորէ: Արուեստաւորը, արտաքին կող-
մը քիչ մը կոշտ կը թողու, սակայն ներ-
քինը կը բոլորակ, գոգաւոր, փայ-
լուն երկաթով մը: Մինչեւ որ լաւ պնդաւ
նայ եւ խոնաւութիւնը սպառի, այս յըղ-
կումի գործողութիւնը աւարտի եւ ապա-
կիի պէս փայլի: Այս գործողութիւնը կը
տեւէ շուրջ ամիս մը, ամրան եղանակին
մէջ:

Երբ այլեւս բոլորովին կը չորնայ աւ
ռանց ճեղքուելու, չնորհիւ ամէնօրեայ

յղկումին, չորս կողմը պատուած կը չին-
ուի մինչեւ բերանին բարձրութեամբ եւ

մէջը կը լեցնեն աւազ՝ խառն շիշերու եւ

ապակիներու կտորներով, գայլախազով,

որ միշտ տաք մնայ թոնիրը: Յետոյ կը

սկսին մէջը անոյշ փայտով թեթեւ կրակ

վառել որ կամաց կամաց. տաքնան կողեւ

տը, յաջորդաբար կանոնաւոր կերպով կը

սաստկացնեն կրակը, մինչեւ որ կողերը

երկաթի պէս կարմրին ամէն կողմ հաւաւ

սար չափով. ապա քանի մը օր կը թողուն

որ բոլորովին պաղի: Թոնրագործը կու

գայ, երկաթէ մուրճով մը կը զարնէ կողին

ամէն կողմերը. եթէ հնչուն ձայն
ատեն

հանէ՝
է

կը նշանակէ թէ յաջողած է. այն
կը վճարէ

որ տանտէրը իր օրավարձքերը

եւ կարձակէ զինք:- Ասկից վերջ թոնիրը

պատրաստ է մեծաքանակ հաց եփելու: -
Տոկուն եւ եփուն ըլլալով, կարելի է 20 -
30 եւ աւելի տարիներ գործածել: Դուռ

դրացիները եւս կրնան մէջը հաց եփել

տանտիրոջ հրամանով, առանց որոշ

վարձք մը վճարելու, միայն եփել տը=

Լողը, ազնուութեամբ քանի մը թարմ հաց

եւ պճիկ կը նուիրէ, շնորհակալ ըլլալով:

Շուկայի կամ փուռի հաց

Շուկայի կամ փուռի հաց կը կոչուի

շուկայի փուռերուն մէջ եփուելուն հա-

մար: Ընտանիքներու մէջ քիչ կը գործած-

ուի. շատ ընտիր, համեղ հաց մըն է, կա-

կուղ եւ երկայն 30-40 հրդմ.: Օրը երկու

անգամ կ՝եփեն, առտու կանուխ եւ կէս-
եւ

օրէ վերջ, որպէսզի միշտ թարմ ըլլայ,
հաստ լաթով կը ծածկեն փուռէն

սպառի՝
դուրս

հանելէ վերջ: Օրուան մէջ կը
խանութպաններէն եւ գիւղացիներէն, ու
րովհետեւ կէսօրուան ճաշերնին այդ հա

ցով կուտեն: Փափաքողը վրան մէկ երկու

հաւկիթ կոտրել կու տայ որ միասին եփի,

եւ կամ աղի կարագ կը քսէ, կամ թարմ

սպիտակ պանիրի շերտերով կը ծածկէ եւ

փուռը դնել կու տայ որ միասին հայելով

եփի՞ շատ
համեղաճաշակ կըլլայ:

Ամառը, ալիւրը թթխմորով եւ պաղ

ջուրով քիչ մը նօսր խմոր մը կը շաղուեն,

յետոյ ալիւրապատ երկայն տախտակի
մասնաւոր

մը

վրայ ձեռքով կը տարածեն իր
վեր-

ձեւով եւ հացեփեցը երկու ձեռքով
եւ

կը
փայտէ

ցընէ ու քաշելով կերկնցնէ շարէ,
թիին վրայ դնելով փուռին մէջ կը

գոցէ, եւ
փուռին բերանը կափարիչով կը

անոյշ հոտը
փելէ վերջ դուրս կը

տարածուի,
հանէ.

ախոր-
իսկոյն ամէն կողմ կը

ժակ կը գրգռէ:

Սաճի հաց
Ալիւրը խառնել թթխմորի հետ եւ թու

նիրի հացի պէս խմորել: Յետոյ հաւասա=

րաչափ մասերու վերածել, մանուկ ընել
եւ հաստ գլանիկով թոնիրի հացի պէս եւ
անոր չափ նուրբ նուրբ տարածել բոլու
րակ, սեղանի մը վրայ դիզել: Երբ այս
գործողութիւնը աւարտի, տարածուն,

բարկ կրակ մը պատրաստել եւ երեք քա
րերու վրայ զետեղելով կլոր գոգաւոր սա=

ճը ու մի առ մի տաքցած սաճին վրայ փը-

ռելով եփել՝ ստէպ շարժելով որ չայրի.

երբ մէկ երեսը եփած է, դարձնել միւս

կողմը, յետոյ երկու ձեռքով կամ ունե=

լիով մը վար առնել ու դիզել տեղանին

վրայ:
Այս գործողութիւնը աւարտելէ վերջ

լաթով մը ծածկել որ կակուղ մնայ եւ

կամաց կամաց պաղի: Շատ համով եւ ա=

խորժելի է: է, աւելի
Միեւնոյն խմորէն կարելի

նուրբ բանալով, նախապէս պատրաստ-

ուած՝ նուրբ ջարդուած առատ սոխին հետ

ծեծուած ընկոյզ խառնելով եւ լաւ
մէջ,

ճմռեւ
եւ

լով տարածել երկշերտ խմորին
չթա=

զերքները ամրացնել որպէսզի
յետոյ

դուրս
տաքփի, եփել սաճին վրայ. տաք

փաթթելով գլանիկ ձեւացնել, սուր դա=

նակով մը թիզաչափ կտրատել եւ երկու

մատներով ուտել. շատ ախորժահամ
Սոխում

կըլ-
հաց:

լայ: Այս հացը կը կոչուի՝

Քարահաց
Ալիւրը առանց աղի եւ թթխմորի՝ նոր

շաղուել եւ դգալով մը սաճին վրայ ձուա-

ձեւ լեցնել, 8-10 տեղ եփել երկու երես-

ները՝ ատամնակըկիտով կամ պատառա-

քաղով մը ծակծկելով: Յետոյ տաք կամ

պաղ, կակուղ վիճակի մէջ քաղցրեղէնի

կամ համեմի մը մէջ... թաթխելով ուտել:

Բաւական ախորժահամ կ ըլլայ:

Հ. ԱԼԵՔՍԻՍ ՅՈՎՍԷՓԵԱՆ

(Շարունակելի)

© National Library of Armenia


